
				ਇਹ ਸਫ਼ਾ ਪ੍ਰਮਾਣਿਤ ਹੈ

ਯਾਦਾਂ






ਚਲਨ ਫਿਰਨ ਵਿਚ ਰਮਜ਼ ਸੀ।

ਦਿਲ ਦੀ ਦਿਲਾਂ ਨੂੰ ਸਮਝ ਸੀ।

ਇਸ਼ਕੇ ਦਾ ਡਾਹਢਾ ਜ਼ੋਰ ਸੀ।

ਸਿਰ ਚੜ੍ਹਿਆ ਇਸਦਾ ਲੋਰ ਸੀ।

ਕਰਦੇ ਅਸੀਂ ਕੰਮ ਹੋਰ ਸੀ।

ਹੋਰ ਹੁੰਦਾ ਜ਼ੋਰੋ ਜ਼ੋਰ ਸੀ।

ਅਸਲੀ ਸਬਬ ਨੂੰ ਦੱਸਦੇ।

ਕੰਮ ਚੌੜ ਕਰਕੇ ਹੱਸਦੇ।

ਬੱਧੇ ਹੋਏ ਸੀ ਡੱਨਦੇ।

ਅਸਬਾਬ ਕੱਠੇ ਬੱਨਦੇ।

ਘੜਯਾਲ ਵਕਤ ਗੁਜਾਰਦਾ।

ਸੀਨੇ ਤੇ ਛਮਕਾਂ ਮਾਰਦਾ।

ਟਨ ਟਨ ਕਰੇਂਦੀ ਘੜੀ ਸੀ

ਸਿਰ ਤੇ ਜੁਦਾਈ ਖੜੀ ਸੀ।

ਅੰਦਰੋਂ ਤੇ ਦਿਲ ਸੀ ਹਿੱਸਦੇ।

ਬਾਹਰੋਂ ਖੁਸ਼ੀ ਸੀ ਦਿੱਸਦੇ।

ਉਸ ਦਿਨ ਦੀ ਵਖਰੀ ਬਾਤ ਸੀ।

ਚੁਟਕੀ 'ਚ ਪੈ ਗਈ ਰਾਤ ਸੀ।

ਆਖਰ ਉਹ ਵੇਲਾ ਆ ਗਿਆ।

ਵੇਲਾ ਕੁਵੇਲਾ ਆ ਗਿਆ।

